
HAURRESKOLAK PARTZUERGOKO JARDUERARAKO, ASEGURU-ARTEKARITZA BIDEZ, 

ASEGURU EZBERDINAK KONTRATATZEKO BALDINTZA TEKNIKOEN AGIRIA 

 

ESPEDIENTE zk: 002/25 

 

1. KONTRATUAREN XEDEA 

 

Baldintza-agiri honen helburua ondorengo aseguruen kontrataziorako gutxieneko baldintzak 

ezartzea da: 

 

1.1 Erantzukizun zibila. 

 

1.2 Bizi- eta istripu - asegurua. 

 

1.3 Kalte materialak. 

 

Baldintza hauek derrigor bete behar dituzte lizitatzaileek. Hori dela eta, hauen gutxikuntza 

suposatzen duten aldaketak ez dira onartuko, kontratazio-espediente honen oinarri den Baldintza 

Administratiboen Agirian ezarritako balorazio-irizpideak kontutan hartuta eskaini daitezkeen 

hobekuntzak salbu. 

 

Era berean, kontratuaren xedea izango da ere, aseguru eragiketetan, edozein dela ere honen fasea 

(prestakuntzakoa edo jarraipenekoa), bitartekaritza zerbitzuak ematea. Baita, planteatzen diren 

eta plegu honetan definitzen diren beharren arabera, ondorengo laguntza ematea aseguruen 

hartzaileei, aseguratuei eta hauen onuradunei, uztailak 17ko aseguru eta berraseguru pribatuen 

artekaritza jarduera arautzen duen 26/2006 Legeak zehazten duena jarraituz betiere. 

 

Beraz, lizitazio honen xede diren polizak aseguru-artekaritza baten bidez kontratatuko dira. Beraz, 

ez da aseguru-bitartekariaren bidez aurkeztutako eskaintzarik onartuko, artekariak esku hartuko 

baitu Haurreskolak Partzuergoaren bitartekari gisa. 

 

Lizitatzen duen artekaritzak eskaintza bakarra aurkeztuko du aurretik zehaztu diren 

kontingentzietako bakoitzari estaldura emateko. Estaldura hori aseguru-konpainia berak edo 

desberdinak eman daitezke kontingentzia bakoitzerako. 

 

2. ASEGURU - ARTEKARITZA ZERBITZUAK 

 

Enpresa esleipendunak berariazko funtzioak beteko ditu bitartekaritza egin behar duen poliza 

bakoitzari dagokionez. Haurreskolak Partzuergoak kontratatutako aseguru-poliza desberdinak 

kontutan hartuta, ondorengo aseguruen gain gauzatu beharko dira bitartekaritza zerbitzuak: 

• Erantzukizun zibila. 

• Bizi- eta istripu - asegurua. 

• Kalte materialak. 

 

Honetaz gain, eta aseguruen artekaritza funtzioaren exekuziorako, uztailak 17ko aseguru eta 

berraseguru pribatuen artekaritza jarduera arautzen duen 26/2006 Legeak ezartzen dituen funtzio 

eta eskuduntza guztiak garatzeko duen betebeharrari kontrajarri gabe, ondorengoak dira kontratu 

honen funtsezko zerbitzuak:  

• Haurreskolak Partzuergoak kontratatzen dituen aseguru-polizak sustatzeko, eskaintzeko 

eta harpidetzeko informazio egiazkoa eta nahikoa ematea, bere ustez sinatzea komeni diren 

kontratuen baldintzei buruzko informazioa emanez, eta, bere irizpide profesionalaren 

arabera, une bakoitzeko beharretara ondoen egokitzen diren estaldurei buruzko 

aholkularitza eskainiz, polizek bete behar dituzten baldintzak betetzen direla zainduz, 

eraginkortasunari eta ondorio guztiei dagokienez.  

• Aseguru-merkatuko aukera desberdinen etengabeko azterketa eta analisia, Haurreskolak 

Partzuergoari hauei buruzko informazioa emanez.  

• Kontratu hau indarrean dagoen bitartean, polizetako edozein klausulari buruz eskatzen den 

informazioa ematea hartzaileari, aseguratuari eta onuradunari. Ezbeharra gertatuz gero, 

laguntza, aholkularitza eta jarraipena ere eman beharko ditu, harik eta erabat ebatzi arte. 

Eskatutako informazioa edo azalpena idatziz emango da, hala adierazten bada, eta 

gehienez ere 10 egun balioduneko epean; larrialdietan, 5era murriztuko da. 

• Haurreskolak Partzuergoari bere arloan kontratuaren xedea behar bezala garatzeko eta 

betetzeko beharrezkotzat jotzen dituen zerbitzu profesional guztiak ematea, hala nola 

azalpen-lanetako bileretara joatea eta aseguru-arloari buruzko informazioa ematea. 

• Ezbeharrak kudeatzeko jarduera-protokoloak egitea. 

• Aseguruen hartzaileari, aseguratuari eta onuradunari laguntza ematea aseguru-kontratuak 

formalizatu ondoren, aseguru-erakundearekiko harremanetan bitartekotza eginez eta 

ezbeharren eta gainerako gorabeheren ondorioz dagozkion kudeaketak eta izapideak 

eginez, harik eta erabat konpondu arte. Adierazpen huts moduan, esleituak honakoak egin 

beharko ditu:  

o Haurreskolak Partzuergoko zerbitzuek ezbeharrei buruz egiten dituzten 

jakinarazpenak jasotzea eta berehala jakinaraztea aseguru-erakundeari.   

o Behar den informazioa lortzeaz arduratzea, bai istripua izan dutenen aldetik, bai 

aseguru-erakundearen aldetik, Haurreskolak Partzuergoari egiten dizkion 

kudeaketen berri emanez.  

o Honako informazio hau sartu eta eguneratuta edukitzea: aseguru-erakundeak 

irekitako ezbeharraren erreferentzia-zenbakia, ezbeharrak izapidetzeko ardura 

duen pertsona, izapidetzearen eta egindako kudeaketen egoera, aditu-txostena 

egin den edo ez adieraztea, eta informazio hori Haurreskolak Partzuergoak eskatzen 

dionean eman beharko du.  

• Haurreskolak Partzuergoak kontratatutako eta eskatzen diren polizen ziurtagiriak ematea.  

 

3. ASEGURUEN XEDEA 

 

Kontratatu beharreko aseguru desberdinen xedeak honako hauek dira: 

 

3.1 Erantzukizun zibila: Haurreskolak Partzuergoa erantzule zibila izan daitekeen kalte-

ordainak ordainduko direla bermatzea, Haurreskolak Partzuergoaren jardueraren ondorioz 

hirugarrenei eragindako kalteengatiko erreklamazioen ondorioz eta Partzuergoak 

antolatutako jardueren ondorioz, Haurreskolak Partzuergoaren jarduera garatzen den 

zentro eta egoitzetan zein horietatik kanpo. Gainera, Haurreskolak Partzuergoaren 

hitzarmen kolektiboaren 62. artikuluaren 3. puntua betetzen dela bermatuko da. Bertan, 

honako hau adierazten da: 

 

3. Hiztarmen honen eremuan sartzen diren langileek erantzukizun zibileko polizaren 

estaldura dute. Partzuergoak egin du poliza hori, Partzuergoaren beraren, horren 

ordezkarien, langileen eta mendekoen alde, bere egitekoak betetzen edo bere lanbide 

jardunetarako. Poliza horren estaldurak 3.000.000 euroko muga de ezbeharreko, eta 

1.200.000 euroko azpi-muga kalteduneko. 

 

3.2 Bizi- eta istripu - asegurua: Haurreskolak Partzuergoko langileen heriotza edo 

baliaezintasun iraunkorra gertatuz gero kalte-ordainak ordainduko direla bermatzea, 

Haurreskolak Partzuergoaren hitzarmen kolektiboaren 62. artikuluaren 1. eta 2. puntuak 

betez. Puntu horietan hau adierazten da: 

 

1.Partzuergoak istripuko aseguruen polizen estaldurak bermatuko ditu, honako kapital 

hauen arabera: 

Heriotza: 33.000 euro 

Erabateko baliazintasun iraunkorra: 33.000 eurora arte 

Guztizko baliaezintasun iraunkorra: 33.000 eurora arte 

Partezko baliaezintasun iraunkorra: 33.000 eurora arte, baremo baten arabera. 

 

2.Partzuergoak indarrean dagoen bizi eta erabateko baliaezintasun iraunkorreko polizaren 

estaldura bermatuko du, 33.000 eurora arte. 

3.3 Kalte materialak: Haurreskolak Partzuergoaren jabetzakoak diren edozein mota, jatorri 

eta ezaugarritako ondasun higigarri guztiek (edukia) jasandako kalteen estaldura 

bermatzea. Honako hauek hartzen dira edukitzat: makinak eta instalazioak, ostilamendua, 

lanabesak, tresnak, altzariak, jostailuak, bulegoko makineria eta diru metalikoa, besteak 

beste. 

 

4. ASEGURUEN HARTZAILEA 

 

HAURRESKOLAK PARTZUERGOA 

 

5. DENBORA- EREMUA 

 

Estalduraren xede izango dira 2026ko urtarrilaren 1 eta 2028ko abenduaren 31 artean 

Haurreskolak Partzuergoaren ekintza edo omisioagatik gertatutako kalteak, aseguratzaileari 

kontratua indarrean dagoen bitartean jakinarazten bazaizkio. Kontratua indarrean egongo da 

2026ko urtarrilak 1eko 00 ordutik 2028ko abenduaren 31ko 24 ordura edo poliza ezeztatu eta 

hurrengo hamabi hilabetetako ageriko-denboraldian zehar. 

 

Kontratuaren iraupen gisa ezarritako aldian, hitzartutako berme guztiei eutsiko zaie, eta aseguru-

etxeak ezin izango ditu polizak deuseztatu, gertatzen diren ezbehar-kopurua eta dagozkien kalte-

ordainen zenbatekoak edozein direla ere, poliza eta ezbehar bakoitzerako kasu bakoitzerako 

ezarritako mugak errespetatuz. 

 

6. ASEGURATUTAKO TALDEA 

 

Aseguratu izaera izango dute, kontratatutako poliza bakoitzean, ondorengoek: 

 

6.1 Erantzukizun zibila: Matrikulen erregistro ofizialean barneratutako haur guztiak. Era 

berean, erantzukizun zibil patronala aplikatzeko aseguruduntzat hartuko dira Haurreskolak 

Partzuergoko soldatapekoak, bai eta Haurreskolak Partzuergoko instalazioetan dauden edo 

Partzuergoak antolatutako jardueraren bat egiten ari diren zentrokoak ez diren pertsonak 

ere, Haurreskolak Partzuergoaren instalazioen barruan zein kanpoan. 

 

6.2 Bizi – eta istripu- asegurua: Haurreskolak Partzuergoko langile guztiak, bai hezitzaile 

eta bai administrazioko langileak. 
Oharra: Akatsa edo omisioa dela-eta, edozein unetan hautematen bada, taldean ez direla sartu, aseguratu 
izaera izanik aseguruaren dokumentazioan agertzen ez diren pertsonak, mendetasun-harremanaren 
hasiera-datatik esanbidez aseguratuta daudela ulertuko da, eta horretarako nahikoa izango da, 
interesatuaren arabera, hori justifikatzen duen ziurtagiria eta Gizarte Segurantzari edo gizarte-babeseko 
araubideari egindako ordainketen egiaztagiria. Aseguratzaileak aseguru taldean barneratuko du dagokion 
prima jaulkiz. 

 

6.3 Kalte materialak: Haurreskolak Partzuergoaren jarduera garatzen duten zentro eta 

egoitza guztiak. 

 

7. ONURADUNAK 

 

Kontratatutako aseguruen onuradunak ondorengoak izango dira: 

 
7.1 Erantzukizun zibila: Haurreskolak Partzuergoaren jardueratik eratorritako kalteen 

biktimak. 

7.2 Bizi – eta istripu- asegurua:  

• Baliaezintasun iraunkorreko egoeran, aseguruaren onuraduna aseguratua bera izango da. 

• Aseguratuaren heriotza kasuan, eta berak egindako esleipen zehatzik ez badago, ondoren 

zehazten den lehentasunezko hurrenkera jarraituko da: 

a) Aseguratuaren heriotza datan legez banandu gabeko ezkontidea edo egiaztatutako 

egitatezko bikotea. 

b) Seme-alaba edo ondorengo ahaideak zati berdinean. 

c) Gurasoak edo aurreko ahaideak zati berdinean. 

d) Legezko onuradunak. 

Aseguratuek onuradun izendapenaren errebokatzea eta egoki iritzi duten onuradunaren 

izendapena gauzatu dezakete. 

 

Hala ere, aseguratuek onuradunak izendatzen dituztenean, hartzaileak talde aseguratuko kideen 

alde sinatutako bizitza-aseguru kolektiboko poliza baten bidez izendatzen direla ulertzen da, eta 

poliza hori funtsezko elementua da une bakoitzean dagoen aseguru-etxea zein den kontuan hartu 

gabe. Hori dela eta, aseguru-etxe esleipendunak onartu egingo ditu, bereak balira bezala eta 

baliozkotasun osoz, aseguratuek aurreko aseguru-konpainiekin poliza kolektibora eginiko 

onuradun-izendapenak, beste izendapen batek, testamentuak edo aseguratuaren beste edozein 

borondate-adierazpenek ordezten ez dituzten bitartean, izendapen horren ondoren egindakoak.  

 

7.3 Kalte materialak: Haurreskolak Partzuergoa. 

 

8. ASEGURATUTAKO BERMEAK 

 

Kasu bakoitzean aseguratutako bermeak honakoak dira: 

 

8.1 Erantzukizun zibila: 

• Erantzukizun zibil orokorra. 

• Enpresa Erantzukizun zibila. 

• Fidantzak eta defentsa. 

 

8.2 Bizi – eta istripu- asegurua: 

• Arrisku nagusia: edozein kausagatik heriotza. 

• Arrisku osagarriak (24 orduko estaldura): 

a) Ezintasun iraunkor absolutuaren kapitala. 

b) Istripuak eragindako heriotzaren kapitala (arrisku nagusiak bermatzen duenaren 

osagarria). 

c) Zirkulazio istripuak eragindako heriotzaren kapitala (aurrekoak bermatzen duenaren 

osagarria). 

• Aseguratutako bermeak ondorengoa izango dira, gutxienez: 

a) Edozein kausagatiko heriotza (24h). 

b) Edozein kausagatik baliaezintasun absolutu iraunkorra (24h). 

c) Baliaezintasun iraunkor totala, gutxienez istripu kasuan (24h). 
Oharra: istripuz hilez gero, Haurreskolak Partzuergoaren Hitzarmenak bi estaldura metagarri ezartzen ditu; bizi-
asegurua eta istripu-asegurua. 

 

8.3 Kalte materialak: Haurreskolak Partzuergoko aseguratutako ondasunei zuzenean eragindako 

kalteak eta/edo galera materialak ordainduko zaizkie. Era berean, bermeetan sartuko dira urak 

eragindako kalteak, lapurreta eta espoliazioa eta ordenagailuen eta ekipo elektronikoen haustura. 

 

9. BARNERATUTAKO ARRISKUAK 

 
Kontratatutako aseguruek honako arrisku hauek estaliko dituzte gutxienez, enpresa lizitatzaileek 

eskaini nahi dituzten estaldura gehigarriak edo hobekuntzak alde batera utzi gabe. 

9.1 Erantzukizun zibila: 

• Erantzukizun zibil orokorra: Haurreskolak Partzuergoaren jarduera dela-eta, indarrean 

dagoen legeriaren arabera, hirugarrenei nahi gabe eragindako kalte pertsonal, material eta 

ondoz ondoko galerengatik Haurreskolak Partzuergoari sor dakizkiokeen erantzukizun 

zibilaren ondorio ekonomikoak. 

Aseguruaren bermeen barruan honako hauetatik eratorritako erantzukizun zibila sartzen 

da: 

a) Haurreskolak Partzuergoko jarduera gauzatzen den eraikin eta instalazio finkoen 

erabilera. 

b) Jarduera gauzatzeko beharrezko altzari, aparatu eta tresnerien erabilera edo jabetza. 

c) Zerbitzuari berari dagozkion zeregin propioen funtzio edo lanen egikaritzan 

Haurreskolak Partzuergoko langileei egotzi daitezkeen ekintza edo omisioengatik 

sortutako kalteak. 

d) Haurreskolak Partzuergoko zentroen barnean edo kanpoan burututako eskola-ekintza, 

irteera, bisita, txango edo bestelako ekintzen egikaritzan langileei, haurrei edo 

hirugarrenei eragindako kalteak. 

e) Haurreskolak Partzuergoko hezitzaileen kontrol edo zaintzan dauden denbora tartean 

zehar, eskola-jarduerak edo eskolaz kanpoko jarduerak eta jarduera osagarriak 

garatzean, haurrei edo haurrek eragindako kalteak. 

f) Haurreskolan prestatu edo zerbitzatutako elikagai edo edariek eragindako 

intoxikazioak. 

g) Sute edo/eta leherketak hirugarrenei istripuz eragindako kalteak. 

h) Gas edo/eta urak hirugarrenei istripuz eragindako kalteak. 

• Enpresaren erantzukizun zibila: Haurreskolak Partzuergoari sor dakizkiokeen erantzukizun 

zibilaren ondorio ekonomikoak, Haurreskolak Partzuergoaren jardueran gertatutako lan-

istripuen ondorioz bere soldatapekoek jasandako kalteengatik. 

• Fidantzak eta defentsa:  

a) Profesionalen erantzukizun zibil eta penalari dagokionez, horien defentsa 

aseguratzaileak izendatutako edo Haurreskolak Partzuergoak aukeratutako 

profesionalei esleitu ahal izango zaie. 

b) Defentsa eta fidantza egingo da, baita funtsik gabeko erreklamazioetan ere, edo 

edozein prozedura judizialetan dolozko jokabideak alegatuz gero, Haurreskolak 

Partzuergoaren kontura erantzukizun zibila duten mota guztietako ordainsariak eta 

gastuak barne. 

c) Haurreskolak Partzuergoarekiko abokatuen defentsa gerora jarraitu ahal diren 

prozeduretan, erantzukizun zibilak likidatu ostean ere. 

d) Bere erantzukizun zibila bermatzeko, Haurreskolak Partzuergoari exigitutako fidantza 

judizialaren eraketa. 

e) Auzi kriminalean behin-behineko askatasuna ziurtatzeko eskatzen zaien fidantza 

eratzea. 

f) Auzi kriminalean diru-erantzukizunen berme gisa eskatzen zaien fidantza osoa eratzea.  

g) Ezbeharraren ondorioz sortutako kostu eta gastu judizial eta estrajudizial guztiak 

ordaintzea. 

 

9.2 Bizi - eta istripu - asegurua: 

• Edozein kausagatik heriotza: aseguratuen heriotza-arriskuaren estaldura, edozein 

arrazoirengatik eta munduko edozein lekutan gertatua, suizidioa barne. 

• Zirkulazio-istripuagatik heriotza: aseguratua zirkulazio-istripuagatik hilez gero, prestazioa 

ordaintzea, istripua gertatu eta berehala edo urtebeteko epean, edo epe hori igarota, 

gertaera haren ondorio dela frogatzea, ordutegi-murrizketarik gabe eta munduko edozein 

lekutan. Honako kasu hauek hartuko dira zirkulazio-istriputzat: 

a) Ibilgailu batek aseguratua oinezko gisa hiltzea. 

b) Aseguratuaren heriotza, lurreko ibilgailu baten gidari edo bidaiari gisa, zirkulatzen ari 

dela edo geldirik dagoela, ibilgailutik igo eta jaisteko ekintza barne. 

c) Aseguratuaren heriotza, lurreko, itsasoko eta aireko garraio publikoen erabiltzaile gisa. 

• Istripuagatik heriotza: aseguratua istripuz hilez gero eman beharreko prestazioa. Istripua 

indarkeriazko, bat-bateko, kanpoko eta aseguratuaren nahiarekin zerikusirik ez duen kausa 

da, bai bere jarduera edo lanbidean aritzean, bai bere bizitza pribatuan, ordutegi-

murrizketarik gabe eta munduko edozein lekutan. Honako kasu hauek hartuko dira 

istriputzat, gutxienez: 

a) Gasak nahi gabe xurgatzearen ondorioz pozoitzea, itotzea edo erredurak sortzea. 

b) Akats batengatik edo hirugarrenen akzio kriminalengatik, produktu toxiko edo 

korrosiboen irensketa. 

c) Infekzioak, agente patogenoa polizak estaltzen duen istripu batek sortutako lesioaren 

bidez sartu denean gorputzean. 

d) Intsolazioak, kongestioak, izozteak edo eguraldiaren edo presio atmosferikoaren 

bestelako gorabeherak, aseguratua istripuaren ondorioz eraginpean egon bada.  

e) Urperaldiagatik itotzea. 

f) Animalien haginkadak edo intsektuen ziztadak. 

g) Kirurgiako ebakuntzak eta era guztietako tratamendu medikoak, polizak estalitako 

istripu batek eragindakoak badira. 

h) Defentsa legitimoko ekintzetan gertatutakoak, bai eta giza elkartasuneko 

betebeharrekin lotutakoak ere. 

i) Apoplexia, zorabioak, heriotzak, sinkopeak, krisi epileptikoak, lerrokadura mentalak, 

konorterik eza edo sonanbulismoa gertatzen diren egoeretan gertatutakoak. 

j) Lesioak edo heriotzak eta horien ondorioak, bihotzekoak, enboliak, garuneko isuriak 

eta antzeko beste batzuk eragindakoak. 

k) Edozein kiroletan zaletu gisa aritzean gertatutakoak. 

• Baliaezintasun profesional totala eta iraunkorra: aseguratzaileak prestazioaren ordainketa 

bermatzen du, baldin eta asegurudunak ezintasun profesional osoa eta iraunkorra badu. 

Baliaezintasun profesional oso eta iraunkortzat jotzen da istripu edo gaixotasun batek 

eragindako egoera fisiko atzeraezina, aseguratuaren borondatea edozein dela ere 

sortutakoa, aseguratuak bere ohiko lanbidean aritzeko edo bere prestakuntza eta ezagutza 

profesionalen berezko antzeko jarduera batean aritzeko erabateko ezgaitasuna duela 

adierazten duena.  

• Baliaezintasun absolutua: aseguratzaileak prestazioaren ordainketa bermatzen du, baldin 

eta asegurudunak erabateko baliaezintasun iraunkorra badu. Baliaezintasun absolutu 

iraunkortzat hartzen da aseguratuaren borondatea edozein dela ere sortutako istripu edo 

gaixotasunek eragindako egoera fisiko atzeraezina, edozein lan-harreman edo jarduera 

profesional iraunkorki mantentzeko aseguratuaren erabateko ezgaitasuna dakarrena.  

 

9.3 Kalte materialak: 

• Ezbeharra galarazteko, eteteko edo iraungitzeko agintariek edo Haurreskolak Partzuergoak 

hartutako beharrezko neurriek aseguratutako ondasunetan eragindako kalte materialak 

eta/edo galerak. 

• Polizaren bermeek babestutako sutea edo bestelako ezbeharra saihesteko, eteteko edo 

itzaltzeko agintariek edo Haurreskolak Partzuergoak hartutako beharrezko neurriak 

aplikatzeak eragindako gastuak. 

• Aseguratutako ondasunak garraiatzeak Haurreskolak Partzuergoari eragiten dizkion 

gastuak edo ezbeharretik salbatzeko edo ezbeharrak eragindako kalteak gutxitzeko 

hartutako beste edozein neurri, nahiz eta helburua lortu ez. 

• Aurreko paragrafoetan deskribatutako inguruabarren ondorioz salbatutako objektuek 

jasandako kalteak. 

• Ezbeharraren ondorioz desagertutako objektuen balioa, betiere Haurreskolak Partzuergoak 

aurrez existitzen direla egiaztatzen badu. 

• Aseguratzaileak kalte-ordaina emango du hirugarrenek egindako lapurreten edo 

espoliazioen ondorioz aseguratutako ondasunak desagertzeagatik. 

o Lapurreta: Haurreskolak Partzuergoaren borondatearen aurkako polizan 

bermatutako ondasunak ostea edo legez kontra hartzea, gauzetan indarra edo 

indarkeria dakarten ekintzen bidez, edo egilea edo egileak esparruan sartzea, 

normalean ateak irekitzera bideratzen ez diren eskalatze, gantza edo bestelako 

objektuen bidez eta ezkutuan, isilpeka edo klandestinoki sartuz, aseguratuak jakin 

gabe.  

o Espoliazioa edo lapurreta: Haurreskolak Partzuergoaren borondatearen aurkako 

polizan bermatutako ondasunak ostea edo legez kontra hartzea, pertsonen aurkako 

larderia- edo indarkeria-ekintzen bidez. 

• Haurreskolak Partzuergoaren jarduera garatzeko erabilitako ordenagailuak eta ekipo 

elektronikoak konpontzea eta birjartzea, baldin eta hondatu badira edo balio ez badute, 

jarraian zehaztutakoren baten eraginez: 

o Haurreskolak Partzuergoko langileen arduragabekeria. 

o Energia elektrikoaren ondorioak. Hala nola, zirkuitulaburrak, gaintentsioak, 

isolamendu faltak, arku voltaikoak, fenomeno elektromagnetikoak eta antzeko 

beste fenomeno batzuk. 

o Objektuen erorketa eta aseguratutako ondasunetan elementu arrotzak sartzea. 

o Berariaz baztertu ez den beste edozer. 

• Urak eragindako kalteak, Haurreskolak Partzuergoko langileen zabarkeriaren ondorioz, ura 

banatzeko edo jaisteko elementuak erabiltzean. 

• Pertsona baten edo pertsona talde baten ekintzak aseguratutako ondasunei zuzenean 

eragindako kalte eta/edo galera materialaren arriskua bermatuko da, bai eta ekintza horiek 

edo horien ondorioak erreprimitzeko edo murrizteko legez eratutako edozein agintariren 

ekintza eta edozein pertsonak edo pertsona taldek ekintza horiek ez babesteko edo 

jasateko egindako borondatezko esku-hartzeak eragindakoak ere. 

 

10. BAZTERTUTAKO ARRISKUAK 

 

Aseguru-etxeek baldintza-agiri honetan zehazten diren aseguruak kontratatzeko lehia-printzipioa 

ahalik eta gehien babesteko, salbuespenak konpainia horiek beren lizitazioetan aurkezten dituzten 

eskaintza teknikoetara egokitu ahal izango dira. 

 

Poliza indarrean sartu aurretik sortutako gaixotasunen edo gertatutako istripuen ondorioz ez dago 

estaldura-bazterketarik polizaren bermeetan. 

 

Estalduraren xede diren berme guztietarako, salbuespen bakarra ezohiko gisa kalifikatutako 

arriskuen gainekoa izango da, Aseguruen Konpentsazio Partzuergoak une bakoitzean indarrean 

duen legeriaren arabera, arrisku horiek erakunde horrek ordainduko baititu. 

 

Hala ere, kontratazio-mahaiak kalitate-prezio erlazio onena duen proposamena baloratuko du, 

dagokion unitateak egiten duen txosten teknikoaren edukiekin eta baldintza administratiboen 

agiriaren haztapen-irizpideekin bat etorriz eta aseguru-polizetan aseguru-merkatuan ohikoak ez 

diren bazterketen bidez Aseguruen xedea mugatzen duten eskaintzak baztertuz. 

 

11. ASEGURATUTAKO KAPITALAK 

 

Aseguratutako bermeen epigrafean zehaztutako arrisku bakoitzerako, zenbateko hauek ezarriko 

dira: 

 

11.1 Erantzukizun zibila: 3.000.000 euro ezbeharreko, kalteduneko 1.200.000 euroko 

azpimugarekin. 

 

11.2 Bizi – eta istripu - asegurua: heriotza edo baliaezintasunagatik aseguratutako kapitala 

33.000€ izango da. Istripuz hilez gero, bi estaldurak metatzen dira. 

 

11.3 Kalte materialak: aseguratutako kapitala gutxienez 50.000€ izango da, eraikin 

bakoitzerako. 

Zenbateko horiek negoziazio kolektiboaren arabera berrikus daitezke. Aldaketa hori nahitaezkoa 

izango da erakunde esleipendunarentzat, dagokion primaren aldaketa proportzionalari kalterik egin 

gabe. Aldaketa hori, nolanahi ere, ez da kontratu honetan erabilitakotik desberdina izango. 

12. PRIMAK 

 

Kasu bakoitzerako primak ondorengo moduan finkatuko dira: 

 

12.1 Erantzukizun zibila: Urteko behin-behineko gutxieneko prima garbi bat ezartzen da, 

aseguru-aldi bakoitzaren amaieran erregularizatuko dena, polizan agertzen den haur 

bakoitzeko tasa aplikatuta (ezingo da aldatu), eta kalkulatzeko oinarritzat hartuko dira 

Haurreskolak Partzuergoaren erregistroetan azken kontabilitate-ekitaldian kopuru 

handiena inskribatuta dagoen egunari dagozkionak. 

 

Lehen erreziboaren primaren kalkulurako oinarri gisa erabiliko den zenbatetsitako haur 

kopurua 7.200ekoa izango da. 

 

12.2 Bizi – eta istripu - asegurua: Polizaren baldintza berezietan, urteko primen tarifa 

azalduko da, bertan ezarritako zenbateko aseguratuaren arabera eta aseguratu bakoitzaren 

adinaren arabera, eta tarifa hori bat etorriko da lizitazio-prozedurara aurkezten den 

eskaintzan adierazitakoarekin. Aseguratutako zenbatekoaren araberako urteko primen 

tarifa hori adinaren, estalitako bermeen eta aseguratutako kapitalen araberako tasen 

zerrendari dagokio. Haurreskolak Partzuergoko langileen adin-tarteak 2025 urterako 

ondorengo grafikoan azaltzen direnak dira: 

 

 
 

Prima globala urte bakoitzean berriz kalkulatuko da, aseguratuek lortutako adina, 

kolektiboan izandako aldaketak eta berritze-datan estali beharreko aseguratutako 

zenbatekoak kontuan hartuta. 

 

Haurreskolak Partzuergora barneratzen diren pertsona guztiak altan sartuko dira 

automatikoki. Ezin da dokumenturen bat betetzearen betebeharra inposatu.  

 

Lehen erreziboko primaren kalkulurako oinarri bezala hartuko den langile kopurua 

1.550ekoa izango da. 

 

12.3 Kalte materialak: Urteko prima garbi bat ezartzen da, zentro-kopuruaren arabera 

kalkulatuko dena, eta polizan ageri den zentro bakoitzeko tasa aplikatuta. Kontratua 

≥60

50-59
19%

40-49
54%

30-39

20-29
3%

indarrean dagoen bitartean ez da inolako prezio-berrikuspenik egingo; beraz, tasa hori ezin 

izango da aldatu.  

12.4 Tasa hori aplikatuko zaien zentroen kopurua eguneratu egingo da. Horretarako, 

Haurreskolak Partzuergoak zentroen irekiera eta itxiera guztien berri emango dio enpresa 

esleipendunari, gertaera horiek gertatzen diren une berean.  

 

Hala ere, tasa horiek aplikatzen zaizkien zenbatekoak eguneratu egingo dira. Horretarako, 

Haurreskolak Partzuergoak zentroen irekiera eta itxiera guztiak jakinaraziko dizkio enpresa 

esleipendunari gertaera horiek gertatzen diren unean bertan. Aldaketa horiek polizan 

jasoko dira, eta aseguratutako zenbatekoak erregularizatuko dira. 

 

Lehen erreziborako primaren kalkulurako oinarritzat hartuko den zentro kopurua, 239 

zentro eta egoitza zentral 1 izango dira. 

 

13. EZBEHAR-TASAREN ARABERA PRIMEN DOIKUNTZA 

 

13.1 Erantzukizun zibila: ez dagokio ezbehar-tasaren araberako doikuntzarik. 

 

13.2 Bizitza – eta istripu - asegurua: Bizitza- eta istripu-asegurua urtero berritzen den 

bakoitzean, aseguru-etxeak urtero doituko du tarifa-prima, ezbehar-tasaren arabera, 

ondorengo arauak jarraituz: 

• Ezbehar-tasaren aldeko desbideratzea zehazteko, aseguru nagusiari eta osagarriei 

dagokien urte bakoitzeko merkataritza-primaren ehuneko 85aren eta urte berean 

aseguratutako bermeetan gertatutako ezbeharren zenbatekoaren arteko aldea hartuko da 

kontuan. 

• Sortzen den aldeko desbideratzearen gain, lizitatzaileak eskainitako portzentaia aplikatuko 

da. 

• Tarifa-primaren doikuntzaren zenbatekoa hurrengo urteko primen ordainketa 

mugaeguneratzean likidatuko da, polizaren baldintza berezietan adostutako zatikapenaren 

arabera. 

• Asegurua ez bada berritzen, aseguru-etxeak itzuli egingo du poliza ezeztatu aurreko 

aseguru-urteari dagokion tarifa-primaren doikuntzaren zenbatekoa. 

• Ezbehar-tasaren desbideratzea kontrakoa bada, aseguru-konpainiak urteko galera osorik 

jasango du, eta hartzailea edo aseguratuak ez dira kaltetuak izango hurrengo urteetako 

tarifa-primaren egokitzapenak egiten direnean. 

• Doikuntzaren aldeko emaitza likidatzeko, ekitaldiko primaren ordainagiriari dagokion 

zenbatekoa kenduko da. 

 

13.3 Kalte materialak: ez dagokio ezbehar-tasaren araberako doikuntzarik. 

 

14. ERREKLAMAZIOEN KUDEAKETA 

 

Ezbeharren bat gertatuko balitz, gertakariaren eta/edo erreklamazioen jakinarazpenen trataera eta 

kudeaketa eta ezbehar-tasari buruzko informazioa, kasu guztietan, jarraian definitzen den 

prozedura jarraituz gauzatuko da: 

 

14.1 Ezbeharren jakinarazpena: Haurreskolak Partzuergoak berehala jakinaraziko dio 

aseguru-artekaritzari kontratatutako aseguruen polizetan aurreikusitako edozein arrisku 

gertatu dela. Horretarako, artekaritzak kudeatzaile bat jarriko du Haurreskolak 

Partzuergoaren esku, erreklamatutako gorabeheren aurrean bitartekari lanak egiteko. 

 

14.2 Ezbeharren jarraipena: Haurreskolak Partzuergoak, horretarako ezarritako 

bitartekariaren bitartez, ezbeharra behar bezala izapidetzeko eta ebazteko behar den 

edozein informazio edo dokumentu emango dio artekaritzari. Era berean, artekaritzak 

Haurreskolak Partzuergoari jakinarazi beharko dio ezbehar horiek ebatzi diren edo ez. 

15. KALTE MATERIALEN ASEGURUAREN INGURUKO KLAUSULA GEHIGARRIAK 

 

15.1 Kapitalen konpentsazioa: ezbeharra gertatu den unean aseguratutako ondasunen 

batean aseguratutako kapitalaren soberakina badago arrisku-egoeretan, soberakin hori 

behar bezala aseguratuta ez dauden beste ondasun batzuei aplikatu ahal izango zaie. 

 

15.2 Berrira balio-berritze klausula: polizak estalitako edozein ondasunek jasandako kalte 

materialen kasuan, kalteen tasazioa egiteko, ezbeharraren egunean, antzeko klase, kalitate 

eta gaitasun operatiboko material berriek suntsitutako edo kaltetutako ondasunen 

berrezartze- edo ordezkatze-kostua hartuko da oinarri.  

 

15.3 Estipulazio orokorrak: 

• Polizan sartutako ondasunen kapital aseguratuaren barruan BEZa sartzen da. Horregatik, 

kalte-ordainek beti jaso beharko dute zerga hori.  

• Haurreskolak Partzuergoak ez du aurreratuko profesionalen ordainsarien edo fakturen 

zenbatekorik, kontratatzen den polizak babestutako ezbehar bati dagokion kalte-

ordainaren zati direnean. Beraz, ordainketa horiek aseguru-etxearen kontura izango dira 

zuzenean.  

• Haurreskolak Partzuergoak gehien interesatzen zaion aukera baloratu eta erabakiko du, 

ezbeharraren izaera edo motaren arabera (aseguru-etxeko konpontzaileak, Haurreskolak 

Partzuergoaren enpresa laguntzaileak, etab.).   

• Gehienez ere 30 eguneko epea ezartzen da irekitako ezbeharrak likidatzeko, haiek ixteko 

behar den dokumentazio guztia aseguru-konpainiaren esku dagoenetik hasita. 

 

16. AURKEZTU BEHARREKO DOKUMENTAZIO TEKNIKOA 

 

Karatulan eta Administrazio Baldintzen Agirian ezarritako irizpideen baloraziorako, ondorengo 

dokumentuak aurkeztu beharko dira: 

 

a) Formulak aplikatuz modu automatikoan ebaluatzen diren irizpideen kasuan:  

- Proposamen ekonomikoa, III.1. eranskinean deskribatutako ereduaren arabera. 

- Formula bidez ebaluatu daitezkeen irizpideak proposatzeko eredua (III.2. eranskina). 

 

b) Formulak aplikatuz zenbatetsi ezin direnez balio-iritzien aplikazioa behar den 

kasuan: 

- Zerbitzuaren ezaugarrien azalpen-memoria:  

Eman beharreko zerbitzuen ezaugarriak azaltzen dituen txostena, mugak, salbuespenak eta 

eskainitako hobekuntzak zehaztuz. Puntu horretan, ezbehar-tasaren arabera primaren 

doikuntza kalkulatzeko eskaintzen duen ehunekoa zehaztu beharko du erakundeak. 

 

- Zerbitzuaren garapenaren azalpen-memoria: 

Eskainitako aseguruen estaldurei buruzko azalpen-memoria. 

 

Era berean, lanaren antolaketa eta plangintza deskribatuko dituen programa bat zehaztu eta 

garatu beharko da, ezbeharrak izapidetzeko barne-antolaketa bezalako alderdiak adieraziz, 

esleitutako giza baliabideekin koherentea izango dena. 

 

Argi eta garbi azaldu behar dira lanak eta kontrolak egiteko eskaintzen diren proposamenak, 

eta argi eta garbi zehaztu behar dira lizitatzaileak egingo dituen jarduera guztiak. 

 

Gainera, jarraitu beharreko metodologiaren deskribapena egingo da, bai eta preskripzio 

tekniko partikularren plegu honetan deskribatutako jarduera bakoitzari ekiteko modua ere, 

aholkularitzaren xede izan daitezkeen alderdiak kontuan hartuta. 

Halaber, azken bost urteetan kontratuaren xedearen izaera edo mota bereko lanak egin izana 

ere baloratuko da. 

 

- Euskararen erabilera harreman eta komunikazioetan: 

Kontratua gauzatzeari atxikitako giza baliabideen euskararen ezagutza-maila zehaztu beharko 

da. 

 

Era berean, kontratua gauzatzeko erabiliko den dokumentazioan eta harremanetan euskara 

zenbateraino erabiliko den zehaztuko da. 

 

17. LANEN KONFIDENTZIALTASUNA 

 

Aseguru-etxea behartuta dago Haurreskolak Partzuergoak kontratuan aurreikusitako baldintzak 

betez ematen dizkion datuen konfidentzialtasunari eustera, eta datu horiek arriskuen estalduratik 

eratorritako helburu hertsietarako baino ezin izango ditu erabili. 

 

Era berean, behartuta dago aurreko paragrafoan aipatzen diren datuen sarbidea kontrolpean 

izatera, baldin eta datu horiek indarreko legediaren arabera informatizatuak izan badira. 

 

Erabat debekatuta dago Haurreskolak Partzuergoaren informazioa kontratu hau gauzatzeko 

helburuez bestelako helburuetarako erabiltzea, eta konpromisoa hartzen du informazio hori ez 

kopiatzeko eta kopiarik ez lortzeko. Sekretupean gorde beharko ditu kontratuaren xede diren lanak 

direla-eta eskura ditzakeen datuak.  

 

 

mailto:haurreskolak@haurreskolak.eus

